განმარტებითი ბარათი

„იძულებით გადაადგილე​ბულ პირთა –  დევნილთა მიმართ 2019-2020 წლებში სახელმწიფო სტრატეგიის განხორციელების სამოქმედო გეგმის დამტკიცების შესახებ“ საქართველოს მთავრობის 2018 წლის 31 დეკემბრის N 2566 განკარგულებაში ცვლილების შეტანის თაობაზე

საქართველოს მთავრობის განკარგულების პროექტზე:
ინფორმაცია პროექტის შესახებ
 
საქართველოს მთავრობის 2018 წლის 31 დეკემბრის N2566 განკარგულებით დამტკიცდა იძულებით გადაადგილებულ პირთა - დევნილთა მიმართ 2019-2020 წლებში სახელმწიფო სტრატეგიის განხორციელების სამოქმედო გეგმა. აღნიშნული გეგმაში დასაზუსტებელი იყო 2020 წელს განსახორციელებელი გარკვეული აქტივობების ინდიკატორები. 

 
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ, სსიპ დევნილთა, ეკომიგრანტთა და საარსებო წყაროებით უზრუნველყოფის სააგენტოსთან კოორდინაციით დაზუსტდა 2020 წლის აქტივობების ინდიკატორები. კერძოდ:

· საცხოვრებლების შესყიდვის პროგრამით 2020 წელს შესასყიდი ფართების (სახლი/ბინა) რაოდენობა;
· ახალაშენებულ მრავალბინიან კორპუსებში 2020 წელს გასანაწილებელი ბინების რაოდენობა;

· მრავალბინიან საცხოვრებელ შენობებში 2020 წელს შესაძენი ბინების რაოდენობა;

· 2020 წელს განსახორციელებელი აქტივობებისთვის გამოყოფილი ბიუჯეტი.

 
გარდა ამისა, ვინაიდან გაუქმდა პროგრამები, რომლებიც ითვალისწინებდნენ იპოთეკარების დახმარებას და ქალაქ თბილისში რეგისტრირებული ოჯახებისათვის საცხოვრებლების თანადაფინანსებით შესყიდვას, „იძულებით გადაადგილებულ პირთა - დევნილთა მიმართ სახელმწიფო სტრატეგიის 2019-2020 წლების სამოქმედო გეგმის განხორციელებისათვის საჭირო რესურსების საერთო შეფასებიდან (დანართი №2) ამოღებულ იქნა შემდეგი პუნქტები:

„2.1.2.2. - 2013 წლის 1 ივნისამდე თბილისში რეგისტრირებული 50 დევნილი ოჯახის განსახლება თანადაფინანსებით;

2.1.2.10. - ერთჯერადი ფულადი დახმარება იმ დევნილი ოჯახებისთვის, რომლებმაც მინისტრის ნორმატიული აქტით დამტკიცებულ ვადამდე სესხით შეიძინეს საცხოვრებელი ბინები და იგი არის მათი ერთადერთი ფაქტობრივი საცხოვრებელი.“.
ინფორმაცია ევროკავშირის სამართლებრივი აქტის შესახებ

      პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

ცვლილების მიღებით გამოწვეული საფინანსო-ეკონომიკური შედეგების გაანგარიშება

2020 წელს დაგეგმილი აქტივობების განსახორციელებლად, სამოქმედო გეგმაში შეტანილი ცვლილება არ მოითხოვს დამატებითი ფინანსური რესურსის გამოყოფას.
პროექტის მოსალოდნელი შედეგები

       წარმოდგენილი სამოქმედო გეგმის შეცვლილი პროექტის დამტკიცების შემდგომ:

· მოხდება დევნილთა შესახებ არსებული ინფორმაციის განახლება მონაცემთა ბაზაში, მათ შორის დევნილთა სოციალურ-ეკონომიკური მდგომარეობისა და გრძელვადიანი განსახლებისთვის საჭირო სხვა მონაცემების შესახებ;
· საცხოვრებლების შესყიდვის პროგრამის ფარგლებში დევნილი ოჯახებისათვის შესყიდულ იქნება 1000 საცხოვრებელი ფართი (სახლი/ბინა).

· ახალაშენებულ მრავალბინიან კორპუსებში განსახლდება 500 დევნილი ოჯახი.

· მრავალბინიან საცხოვრებლებში დევნილთა გრძელვადიანი განსახლების მიზნით შეძენილ იქნება დამატებით 800 ბინა.

პროექტის განხორციელების ვადები

 
განკარგულების პროექტზე თანდართული სამოქმედო გეგმა განხორციელდება 2020 წელს.

პროექტის ავტორ(ებ)ი და წარმდგენი

 
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

